
 

 

Publicaziuns dalla vischnaunca, jamna 30 

 
Damonda da baghegiar 
 
2016-1044.000 
Datum dalla publicaziun: 29 da fenadur 2016 
Il patrun:  Marco Paulo Maio Martins Via Gonda 28, 7180 Disentis/Mustér 
Il representant: Interpresa da baghegiar Giovanni Sabbadini Via Sogn Gions 15 7180 Disentis/Mustér 
Object:  Nova cuvrida da tievlas pil tetg casa, parcella 666, Via Gonda 28, 7180 Disen
 tis/Mustér 
 
• Ils plans da construcziun ein deponi tier l’administraziun communala. 
• L’investa publica cuoza 20 dis dapi il datum dalla publicaziun. 
• Eventualas protestas encunter sura damonda da baghegiar ein d’inoltrar a scret enteifer 20 dis 
 all’instanza da baghegiar, caum postal 57, 7180 Disentis/ Mustér. La protesta sto esser motivada e 
 suttascretta dil recurrent ni da siu representant. 
 
Disentis/Mustér, ils 26 da fenadur 2016 
Uffeci da baghegiar Disentis/Mustér 
 

 
 
Fiasta digl 1. d’uost a Mustér 
 
La fiasta digl 1. d’uost ha liug sil plaz avon la casa communala, en cass da malaura en halla Cons. La 
festivitad entscheiva allas 18.00 e cuoza entochen allas 24.00. Il plaid festiv vegn tenius uonn entras il 
president dalla regenza grischuna dr. Christian Rathgeb. Ei vegn purschiu tratgas preparadas da 
commembers da Gastro Mustér/Medel sco era specialitads dil gril. Plinavon dat ei musica da diverti-
ment cun il Duo Desertina ed ina producziun dalla Societad da musica Mustér, dils Sunatibas Posta 
biala e dall’Uniun da plumpas Muraun. Il menaschi d’ustria vegn organisaus dall’Uniun da costums e 
dalla Socitad da musica Mustér.  
Sco usitau dat ei in til da lampiuns pils affons (lampiuns vegnan mess a disposiziun gratuitamein) ed 
in fiug bengal. 
Per dar ina speciala tempra a nossa fiasta naziunala fuss ei bi, sch’igl entir vitg vegness embellius cun 
bandieras e lampiuns. 
 
Nus selegrein d’astgar beneventar Vus alla fiasta naziunala. 
Vischnaunca da Mustér 
 

 
 
1.-August-Feier in Disentis 
 
Die 1.-August-Feier findet auf dem Platz vor dem Gemeindehaus statt, bei schlechtem Wetter in der 
Halle Cons. Die Feier beginnt um 18.00 Uhr und dauert bis 24.00 Uhr. Die Festwirtschaft bietet ver-
schiedene Spezialitäten an, welche von Mitgliedern der Gastro Disentis/ Medel zubereitet werden 
sowie Feines vom Grill. Ferner gibt es musikalische Unterhaltung mit dem Duo Desertina und eine 
Aufführung der Musikgesellschaft Disentis, der Alphorngruppe Sunatibas Posta biala und der Uniun 
da plumpas Muraun. 
Die Festrede wird vom Bündner Regierungsratspräsidenten Dr. Christian Rathgeb gehalten. Wie üb-
lich gibt es auch dieses Jahr einen Lampionumzug für Kinder (Lampions werden gratis abgegeben) 
und ein Feuerwerk. 
Um unserem Nationalfeiertag eine spezielle Note zu verleihen, würden wir es begrüssen, wenn das 
ganze Dorf geschmückt bzw. beflaggt würde. 
 
Wir freuen uns, Sie an unserer Feier begrüssen zu dürfen. 
Gemeinde Disentis/Mustér 

Fiasta digl 1. d’uost a Mustér (vias) 
 
Gliendisdis, igl 1. d’uost 2016 festivein nus la fiasta digl emprem d’uost sil plaz avon casa commu-
nala. Per quei intent vegnan la Via Cons e la Via da Scola serradas naven dallas 15.00 entochen allas 
01.00 per scadin traffic. 
La Via Cons ei serrada sil tschancun naven dalla cruschada Via Lucmagn entochen sin l’altezia Halla 
Cons, la Via da Scola sil tschancun naven dalla cruschada Via Lucmagn entochen sin l’altezia dalla 
Casa Hirundella. La fermada dallas vias vegn signalisada. 
 
Per la capientscha engraziein nus grondamein allas vischinas 
ed als vischins pertuccai. Uffeci da baghegiar 
 

 
 

Administraziun communala 
 
Il di dalla fiasta naziunala da gliendisdis, igl 1. d’uost 2016 resta l’administraziun communala ser-
rada. 
Nus engraziein per Vossa capientscha e survin Vus bugen puspei mardis, ils 2 d’uost naven dallas 
9.00. 
 
Administraziun communala 
 

 
 

Serrada dalla via Cavardiras 
 
Igl uffeci cantunal da construcziun bassa dil Grischun cuntinuescha cun la sanaziun dalla via da com-
municaziun a Cavardiras. 
Duront las lavurs da construcziun sto la via vegnir serrada per scadin traffic sil tschancun, Falingia 
entochen Cavardiras. 
Mardis, ils 16 d’uost entochen venderdis, ils 4 da november 2016, mintgamai ils luverdirs, dal-
las 7.00 entochen allas 18.00. 
In’untgida ei pusseivla sin la via da communicaziun Mustér–Pardomat per vehichels entochen 11 t. 
Per pedunzs e velocipedists ei il passadi adina pusseivels. Per ulteriur sclariment san ins sevolver tier 
il responsabel digl uffeci da construcziun bassa dil cantun, Pius Cavegn, telefonin 079 334 74 14. 
Nus engraziein per Vossa capientscha. 
 
Disentis/Mustér, ils 19 da fenadur 2016 
Uffeci da construcziun bassa dil Grischun, district 6 
Pius Cavegn 
 

 
 

Controlla da habitonts 
 
Naschientscha 
Selina Bucheli, naschida ils 18 da fenadur 2016. Feglia da Silvia e Guido Bucheli-Caduff 
 

 
 

Pumpiers Sursassiala 
 
Incorporaziun 2017 
Persunas che giavischan da prestar survetsch activ da pumpiers san s’annunziar entochen ils 10 
d’uost 2016 al Commando da pumpiers, Via Salez 11, 7186 Segnas (info@pumpiers.ch). Ulteriuras 
persunas tenor indicaziun dall’administraziun communala vegnan contactadas directamein a scret. 
 
Pumpiers Sursassiala 

Messa alpestra sin l’alp Russein 
 
Gliendisdis, igl 1. d’uost allas 12.00 ha liug la usitada messa alpestra sin l’alp Russein cun sur 
Georg. Per quei di ei la via aviarta pil traffic. Cordial envida ils pursanavels da L’alp Russein. 
 

 
 

Biblioteca populara Disentis/Mustér e contuorn 
 
Historias per affons pigns, gliendisdis, igl 1. d’uost 2016 allas 19.00 ed allas 19.45. 
La biblioteca ei aviarta naven dallas 19.00–20.00. Nus selegrein sin Vossa viseta. 
 

 
 

Excursiun: reptils ed amfibias 
 
Sonda, ils 30 da fenadur allas 8.00–11.00 cun Hans Schmocker, expert da reptils ed amfibis el 
Grischun. 
Nus vegnin a dar ina egliada entuorn l’Academia Vivian per anflar ora tgei animals che vivan leu el 
zuppau. Nus cussegliein da trer en buns calzers, resti adattau all’aura e da prender ina marella ed 
eventualmein uorden per far entginas notizias cun vus. 
Annunzias giavischau sut info@agricultura.ch, tel. 081 936 48 00. Segirada ei caussa dils participonts. 
 

 
 

Fascinaziun paliu  
 
Gievgia, ils 11 d’uost allas 13.15–18.00 
Gia dapi tschentaners fascineschan las palius ils carstgauns. Oz enconuschin nus lur gronda muntada 
per il clima ed igl ambient. Quei suentermiezdi emprendis vus dapli surd’ils varionts ed impressiunonts 
pensums dallas palius. Nus cussegliein a vus buns calzers, resti adattau a l’aura, ina marella, in per-
spectiv ed eventualmein uorden per far notizias. 
Liug da sentupada Salaplauna. Segirada ei caussa dils participonts. Dapli informaziuns ed annunzia 
tier Disentis Sedrun turissem. 
 

 
 

Corporaziun d’aua «Las Fontaunas» 
 
Radunonza generala extraordinaria dalla corporaziun d’aua «Las Fontaunas», venderdis, ils 5 
d’uost 2016 allas 20.15 el local «La scursalada» a Mumpé Medel. 
 
Tractandas: Avertura 
1. Elecziun dumbravuschs 
2. Prelecziun ed approbaziun dil protocol dalla davosa radunonza generala 
3. Presentaziun e decisiun dil Project lingia Crestas e plaun Tiatscha. 
4. Varia  
 
La suprastonza 
 

 
 

Uniun da giuventetgna Pardomat/Madernal/Disla/Cavardiras 
 
Sera familiara 2016 
Sonda, ils 13 d’uost 2016, ha noss’usitada sera familiara liug. Tut ils habitonts e convischins ein 
cordialmein envidai ell’ustria Fravia a Disla. La fiasta entscheiva allas 19.00. Nus selegrein da Vossa 
viseta e sin ina biala sera da cuminonza.  
 
Cordialmein envida 
l’uniun da giuventetgna Pardomat/Madernal/ 
 

 


